
1 Inngangur 

1.1 Um verkefnið 

Eldri skólabygging Kársnesskóla hefur verið rifin og mun á sömu lóð rísa ný 

skólabygging sem mun hýsa grunn- og leikskóla. Núverandi íþróttahús er á 

lóðinni og verður ný skólabygging byggð að húshorni þess.  

Kópavogsbær í nánu samstarfi með hagsmunaaðilum verkefnisins, m.a. 

notendum, skólastjórnendum, hönnuðum o.fl. hafa farið í gegnum frum-, for- 

og fullnaðarhönnun á verkefninu og liggja nú fyrir útboðsgögn fyrir 

framkvæmdarútboð verksins.  

Byggja á um 5.750 m2 skólabyggingu á 1-3 hæðum með steyptum sökklum og 

botnplötu með burðarvirki ofan botnplötu úr KLT (Krosslímdum 

timbureiningum). Gert er ráð fyrir að núverandi íþróttahús á N/A-horni lóðar 

verði í rekstri meðan á framkvæmdum stendur. 

Gert er ráð fyrir að byggingin hljóti umhverfismerki Svansins. 

Í dag hefur eldri skólabygging verið rifin klöpp fleyguð í undirstöðukóta 

skólabyggingar og laus jarðvegur á lóð fjarlægður undir uppbyggingu 

lóðarhönnunar. Eftir er að fjarlægja bráðabirgðahúsnæði af lóðinni 

Markmið er að framkvæmd verði boðin út í nóvember 2020 og að skólinn verði 

tilbúinn til notkunar haustið 2023.  

1.2 Óvissu- og áhættumat 

VSÓ Ráðgjöf hefur að beiðni bæjarráðs Kópavogsbæjar unnið óvissu- og 

áhættumat í tengslum við fyrirhugaðan nýjan Kársnesskóla í Kópavogi. Vinna 

við matið fór fram í október 2020 með undirbúningi, vinnustofu með 

hagsmunaaðilum verksins ásamt skýrslugerð.  

Markmið með matinu er að fá fram, meta og greina óvissu- og áhættuþætti 

verksins ásamt stjórnunar- og kostnaðarramma verkefnisins. 

 

Aðferð og ferli 

Ferli vinnunnar skiptist í eftirfarandi skref: 

• Kortlagning verkefnis og kostnaðar (undirbúningur) 

• Inngangur, mynda sameiginlegan skilning á verkefni og ferlum 

(vinnustofa) 

• Skilgreina og flokka óvissuþætti (vinnustofa) 

• Greining á þáttum kostnaðaráætlunar (P10 og P90) ásamt líklegu gildi 

(vinnustofa) 

• Greining á óvissuþáttum (vinnustofa) 

• Áreiðanleiki gagna, model keyrsla á óvissu, útreikningar og skýrslugerð 

(skýrslugerð) 

 

Notast er við Monte Carlo hermun við útreikning og greiningu á kostnaði. 

1.3 Helstu niðurstöður 

Helstu niðurstöður greiningar á kostnaði gefa til kynna að stærstu frávik séu 

m.a. tengd KLT, svansvottun og lausum búnaði. Lokaniðurstaða greiningar 

(P85) er í samræmi við heildarfjárveitingu verkefnisins, 4.700 mkr. sem er 

jákvætt. Gengisbreytingar geta einnig haft í för með sér áhrif á kostnað og er 

óvissa með þróun gengis. 

Helstu áhættu- og óvissuþættir verksins eru m.a. KLT, svansvottun og 

eftirfylgni á framkvæmdatíma.  

2 Framkvæmd áhættumats 

2.1 Forsendur / Greiningaraðferð 

Forsendan fyrir áhættugreiningunni var kostnaðaráætlun verkefnis frá 

hönnuðum og verkkaupa ásamt útboðsgögnum og greinargerðum hönnuða. 

Stuðst var við kostnaðaráætlun verkefnis í vinnustofu þar sem óvissubil á 

hverjum undirkafla verkframkvæmdar var metin af þátttakendum. Fyrirliggjandi 

var áætlaður kostnaður hvers undirkafla og var þátttakendum falið að meta 

hlutfallsleg lægri- og hærri mörk á hverjum lið m.v. áætlaðan kostnað.  

Eftir vinnustofuna var sett upp reiknimódel m.v. óvissubil hvers liðar. Módelið 

er byggt með þann tilgang að magntaka og greina óvissu verkefnisins. Í 

áhættugreiningunni var notast við Monte Carlo aðferð í forritinu Primavera 

Risk Analysis. Greiningin byggist á samsetningu kostnaðaráætlunar og annara 

kostnaðarþátta þar sem hver liður fær óvissubil, þ.e.a.s. áætlað lægri mörk 

kostnaðar, líklegur kostnaður og líkleg hærri mörk kostnaðar.   

Líklegur lægri kostnaður er skilgreindur sem P10 í áhættugreiningunni, þ.e.a.s. 

10% líkur eru á að kostnaður þessa liðar verði lægri en það gildi en 90% líkur 

á því að kostnaður verði hærri en það gildi. Hærri mörkin eru skilgreind sem 

P90, þ.e.a.s. 90% líkur eru á að kostnaður þess liðar verði lægri en 10% líkur 

eru á því að kostnaður verði hærri en það gildi. 

Líklegasti kostnaður er sá kostnaður sem hönnunarteymi og verkkaupi hafa 

lagt fram sem líklegasti kostnaður á þeim lið. Hugsanlegur kostnaður liðar er 

því að hluta til byggður á reynslu og eigindlegri greiningu þátttakenda í 

vinnustofu. Út frá þessum stillibreytum er óvissukúrva skilgreind fyrir hvern 

kostnaðarlið. Monte Carlo aðferð er nýtt til óvissugreiningar á hverjum 

kostnaðarlið í kjölfarið en aðferðin styðst við fyrrgreint óvissu bil P10 og P90.  

Heildar áætlunin er því sett inn í óvissumódelið lið fyrir lið og Monte Carlo 

hermun keyrð með 10.000 ítrunum  á heildaráætlun þar sem óvissubil hvers 

kostnaðarliðar er reiknað inn í heildaróvissumatið. Niðurstaðan úr þessari 

hermun gefur töflu með niðurstöðum áhættugreiningar á 

heildarkostnaðaráætlun og hverjum kostnaðarlið fyrir sig. Niðurstöður 

hermunar gefa líkindadreifingu á væntanlegum kostnaði verkefnis við 

verkefnalok. Niðurstöður áhættugreiningar eru settar fram á svokallaðri óvissu 

kúrvu (e. cumulative normal distribution).  

2.2 Óvissuhvatar/þættir 

Óvissuhvatar eru innri og ytri þættir sem skapa óvissu umfram það sem fellur 

undir óvissu tengda kostnaði og magntölum. Þessir þættir geta haft 

kostnaðarlegar afleiðingar og er bætt við óvissugreininguna. Óvissu hvatar 

leggjast í grunninn ofan á mismunandi grunnkostnaðarhluta verkefnis. Lagðir 

voru fram fimm óvissuhvatar í þessari áhættugreiningu en þeir eru stjórnun, 

tæknilegar lausnir og hönnun, verkframkvæmd, hagsmunaaðilar og markaður. 

Áhættugreining óvissuhvata er framkvæmd á sama hátt og 

grunnkostnaðarliðir þar sem skilgreint er óvissubil út frá bjartsýnu mati (P10) 

og svartsýnu mati (P90).  Greint er nánar frá óvissuhvötum verkefnis hér að 

neðan. Óvissubil á þessum þáttum var skilgreint í samráði við verkkaupa og 

að hluta mat greinenda út frá vinnustofu og greiningu á grunngögnum (sjá töflu 

5).  

Ó1 – Stjórnun 

Hér er tekið á þeim áhrifum sem stjórnun verkefnis getur haft á kostnað.  

Óvissuhvati 1 virkar á heildarkostnað. 

• Óvissuhvatinn snýr að þeim áhrifum sem vinna stjórnunar og 

hönnunarteymis hefur á kostnað.  

• Hér eru þættir eins og hæfni, stjórnun og eftirlit skoðaðir. 

• Umboð umsjónar- og eftirlitsaðila til að kom fram fyrir hönd 

verkkaupa og taka ákvarðanir. 

Ó2 – Tæknilegar lausnir og hönnun 

Fjallar um gæði útboðsgagna og stöðu hönnunar við upphaf framkvæmda. 

Þessi óvissuhvati getur verið illa fyrirsjáanlegur ef hönnuðir hafa mikla aðkomu 

að verkefninu á framkvæmdatíma. Óvissuhvati 2 virkar á heildarkostnað. 

• Tæknilegar lausnir og kröfur. 

• Límtré hönnunarlausnir. 

• Orkulausnir. 

• Umhverfisvottun. 

Ó3 – Verkframkvæmd 

Óvissa þessa þáttar getur meðal annars stafað af gæðum þess verktaka sem 

tekur að sér framkvæmdir og hvernig hann er í stakk búinn til að uppfylla 

strangar kröfur sem gerðar eru til verktaka í útboðsgögnum. 

Óvissuhvati 3 virkar á heildarkostnað. 

• Verkáætlun. 

• Veðurfar. 

• Aðföng. 

• Hæfni verktaka. Aðalverktaki og undirverktaki ásamt hönnuðum 

afmarkaðra byggingahluta (krosslímdar timbureiningar). 

Ó4 – Hagsmunaaðilar 

Óvissuhvati 4 virkar á heildarkostnað. 

• Sveitarfélagið og ríkið. 

• Samgöngur. 

• Íbúar. 

• Slökkvilið. 

Ó5 – Markaður 

Óvissuhvati 5 virkar á verktakakostnað. 

• Óvissa á markaði. Covid-faraldurinn og efnisflutningar aðfanga til 

landsins. 

• Samkeppni og samningar.  

• Verðþróun á markaði. 

2.2.1 Verþættir verkkaupa 

Eftirfarandi verkhlutar hefur verkkaupi metið kostnað við, þetta eru liðir sem 

hönnuðir hafa ekki komið að í sínu kostnaðarmati. Óvissubil fyrir þessa liði er 

metin af skýrsluhöfundum eftir samtal og umræður við verkkaupa. 

Verkhluti 

Undirbúningur 

Hönnun 

Búnaður húss 

Flutningur 

Umsjón og eftirlit 
Tafla 1: Aðrir þættir 

2.2.2 Vinnustofa  

Vinnustofa (E:Workshop) fór fram rafrænt með fjarfundarbúnaði fimmtudaginn 

15.9.2020 kl. 09:00 – 12:30 með þátttöku fulltrúa Kópavogsbæjar og hönnuða 

ásamt þremur fulltrúum VSÓ Ráðgjafar. Dagskrá vinnustofu hafði verið kynnt 

þátttakendum í grófum dráttum fyrir fundinn og var síðan kynnt nánar í upphafi 

vinnustofu. Þátttakendalisti og dagskrá eru sem viðauki 5.1 með skýrslu 

þessari. 

Eitt af markmiðum með vinnustofu af þessu tagi er að fá opna umræðu um þá 

kostnaðarþætti sem höfundar kostnaðaráætlunar telja geta valdið frávikum 

ásamt því að fá fram áhættu- og óvissuþætti verksins. Í slíkri umræðu er skilið 

milli þeirra áhrifaþátta sem varða annars vegar framkvæmdir og hins vegar 

annan kostnað sbr. verkefnisstjórn, hönnun og eftirlit. 

Vinnustofan gekk vel að mati greiningaraðila og fengust þær upplýsingar sem 

nauðsynlegar töldust vegna áframhaldandi vinnu við verkefnið. 

3 Niðurstöður áhættumats 

3.1 Almennt  

Niðurstaða óvissugreiningar verkefnisins er tvíþætt; annars vegar er um að 

ræða óvissu vegna þekktra kostnaðarþátta sem byggja á magnskrá og 

verklýsingu hönnuða eða það sem fellur undir megindlega þætti verkefnisins. 

Á hinn bóginn er leitast við að bera kennsl á og greina þá óvissu sem kann að 

vera í verkefninu vegna svokallaðra eigindlegra þátta og er þar m.a. horft til 

stöðu samninga við aðalhönnuði og hvað áframhaldandi samstarf við þá muni 

þýða fyrir verkefnið.  

3.2 Kostnaður – flokkun óvissuþátta 

Á S-grafinu að neðan má lesa uppsafnaðar líkur á því að kostnaður verði 

tiltekin upphæð. Allur kostnaður er innifalin, þ.m.t. óvissuhvatar Ó1-Ó5. 

 

Mynd 1: S-Kúrva – óvissukúrva. 

Á y-ásnum má sjá líkurnar að því að kostnaður lendi undir þeim kostnaði sem 

birtist á x-ásnum (skurðpunktar við S-kúrvu).  

Á óvissukúrvunni er settur fram grunnkostnaður áætlunar, P15, P85 og P50 

kostnaður. P50 er líklegasti heildarkostnaður verkefnis út frá 

áhættugreiningunni en P85 er skilgreindur sem kostnaðarrammi verkefnis út 

frá niðurstöðum. Niðurstöður hermunar gefa góða nálgun á mögulegu 

kostnaðarbili verkefnis. Óvissukúrvan gefur til kynna m.a. hverjar líkurnar eru 

á því að verkefnið lendi innan samþykktrar fjármagnsáætlunar. Niðurstöður 

gefa einnig til kynna hvaða kostnaðarliðir eru líklegastir til þess að auka 

heildarkostnað verkefnis. Þetta má setja fram á svokölluðu næmnigrafi (e. 

tornado diagram). Næmnigrafið gefur til kynna hvar áhætttan er mest og hvaða 

kostnaðarliði þurfi að fylgjast með eða skoða betur. 

P50 gildið á kúrvunni þar sem bláa línan sker S-ferilinn er 4.456 m.kr. 

Samkvæmt því má ætla að 50% líkur séu á því að framkvæmdakostnaður 

verkefnis verði undir upphæðinni og 50% líkur eru á því að 

framkvæmdakostnaður verkefnis verði yfir upphæðinni. Út úr grafinu má einnig 

lesa kostnaðarramma verkefnis, P85 en 85% líkur eru á því að væntanlegur 

kostnaður lendi undir þeirri upphæð. P85 gildið á kúrvunni er 4.703 milljónir 

króna. Þá má einnig sjá grunnkostnað á grafinu sem fenginn er frá áætlun 

verkkaupa og hönnuða. 

Yfirlit kostnaðar í töflu 2 hér að neðan sýnir niðurstöðu áhættugreiningar og 

kostnaðarramma verkefnis. 

Atriði Kostnaður 

P15 4.223 

Grunnkostnaður (kostnaðaráætlun) 4.333 

+ Áætlaðar viðbótarkostnaður 122 

=Áætlaður kostnaður (~P50) 4.456 

+Óvissuráðstöfun 248 

P85 4.703 

Tafla 2: Yfirlit kostnaðar í milj. króna 

Vegna krosslímdra timbureininga sem eru meginbyggingarefni hússins ríkir 

nokkur óvissa varðandi einstaka þætti. Þrátt fyrir, líkt og kom fram hjá arkitekt 

hússins, að nákvæm greiningarvinna hafi verið unnin þá ríkir óvissa varðandi 

bruna- og hljóðmál og hvernig næst að uppfylla settar kröfur í fullnaðarhönnun 

framleiðanda og við uppsetningu og frágang eininga. Á byggingamarkaði hér 

á landi hefur ekki verið mikil reynsla af notkun krosslímdra eininga en hún hefur 

þó aukist talsvert. Kársnesskóli er nokkuð stór bygging og flókin og því 

áríðandi að undirbúningsvinna vegna þessa verkþáttar verði með sem bestum 

hætti til að lágmarka óvissu.  

Vegna þeirrar ákvörðunar að nýr Kársnesskóli skuli verða svansvottuð 

bygging skapast einkum óvissa vegna takmarkaðrar reynslu af slíku ferli á 

íslenskum byggingamarkaði. Í umræðu milli fulltrúa Kópavogsbæjar og 

greiningaraðila hefur komið fram að hér geti skapast kostnaðarleg óvissa í 

útboði. Óvissa sú liggur í því hvernig bjóðendur koma til með að meta rekstur 

verkefnisins með tilliti til þeirra verkferla sem svansvottun krefst.. 

Óvissa vegna samstarfs við hönnuði. Ekki hefur verið gerður samningur um 

þjónustu hönnuða á framkvæmdatíma. Án samnings með fasta eða áætlaða 

upphæð er líkt og fyrr segir varasamt að meta áhættu fólgna í þessu. 

3.3 Næmnigraf (Tornado) 

Næmnigrafið (fellibylsgrafið) á mynd 2 sýnir hvernig og hvaða óvissuþættir 

(framkvæmdakostnaður) hafa mest áhrif á heildarkostnaðinn. Næmnigröf eru 

unnin úr niðurstöðum greiningar og sýna frávik frá væntanlegum kostnaði 

(P50). 

Stærsti óvissuþátturinn m.t.t. kostnaðar er sýndur efst. Grænu súlurnar sýna 

mögulega kostnaðarminnkun á meðan rauðu súlurnar sýna mögulega 

kostnaðaraukningu m.t.t. kostnaðaráætlunar. P10-matið (óskandi lækkun) og 

P90-matið (það sem við óttumst) gefa frávik súlnanna. Miðásinn gefur 

grunnkostnað (0-punktinn). 

 

Mynd 2: Næmnigraf heild 

 

Mynd 3: Næmnigraf, burðarvirki 

Athyglisvert er að taka eitt fagsvið út úr heildinni og setja fram í næmnigrafi en 

það eru burðarvirki. Frávik kostnaðar vegna timburburðarvirkja sker sig 

nokkuð úr hér líkt og sjá má á mynd 3. Frávikið, sem er niðurstaða vinnustofu 

með aðilum verkefnis, er hér um 37 m.kr. niður á við og um 47 m.kr. upp á við.  

4 Ályktanir 

Við upphaf vinnu við áhættugreiningu vegna byggingar Kársnesskóla lá fyrir  

kostnaðaráætlun sem unnin var í samstarfi allra hönnuða. Hún hljóðar upp á 

3.657 m.kr með vsk. Þá hefur verkkaupi lagt fram yfirlit heildarkostnaðar sem 

hljóðar upp á 4.482 m.kr. með vsk. Samkvæmt upplýsingum frá verkefnisstjórn 

Kópavogsbæjar hljóðar fjárhagsáætlun bæjarins fyrir Kársnesskóla fyrir árin 

2019-2024 upp á 4.700 m.kr. það lætur nærri að vera sú upphæð sem er P85-

gildi óvissugreiningarinnar (4.703 m.kr.). 

Það að nýr Kársnesskóli skuli vera svansvottuð bygginghefur í för með sér 

kostnaðarlega óvissu sem erfitt er að meta til fjár. Það er að mati þeirra sem 

tóku þátt í vinnustofu vegna greiningarinnar erfitt að geta sér til um það hvernig 

væntanlegir bjóðendur munu verðleggja stjórnunarlega þáttinn vegna 

svansvottunar.  

Af þeim verkum að dæma sem skýrsluhöfundar hafa kynnt sér hvar notaðar 

hafa verið sambærilegar krosslímdar timbureiningar (KLT) og fyrirskrifaðar eru 

í Kársnesskóla er lítil áhætta fólgin í tæknilegum lausnum og gæðum 

eininganna. Óvissa varðandi KLT-einingar felst einkum í afhendingartíma og 

kostnaði við fullnaðarhönnun en hún skal vera innifalin í tilboði bjóðenda. Þar 

veltur á ýmsu hvernig tilboð fást að afloknu útboði. Áhrifaþættir eru meðal 

annars gengi krónu gagnvart gjaldmiðli þess lands sem einingar verða keyptar 

frá, samningar verktaka, afhendingartími, flutningar, geymsla og rakavarnir á 

verkstað o.fl. 

Útkoma þess reiknilíkans sem notað var við greiningarvinnuna leiðir til þess 

að líklegasta niðurstaðan (P50) verði sú að framkvæmdir við nýjan 

Kársnesskóla muni kosta 4.456 m.kr. með virðisaukaskatti. Hér skal þó ávallt 

hafa í huga að það eru 50/50 líkur á að kostnaðurinn verði lægri eða hærri.  

Till að lágmarka áhættu vegna úrlausnaratriða sem upp kunna að koma á 

verktíma er mikilvægt að fyrir liggi skýr skilgreining á hlutverki umsjónar- og 

eftirlitsaðila og hönnuða bæði á vegum verkkaupa og verktaka. 

Það er sérlega mikilvægt sé horft til þeirrar ábyrgðar sem hönnuðir hafa 

gagnvart verkkaupa í náinni framtíð. Verkkaupi hefur áætlað kostnað vegna 

umsjónar og eftirlits sem er að mati skýrsluhöfunda eðlilegur miðað við 

áætlaðan verktíma. Starfslýsing umsjónar- og eftirlitsaðila liggur ekki fyrir. Sé 

hlutverk eftirlitsaðila skilgreint ætti að vera unnt að stýra vinnuframlagi 

hönnuða á framkvæmdatíma. 

Tvö meginmarkmið voru sett við upphaf greiningarvinnu  

1) Að skilgreina stjórnunar- og kostnaðarramma verkefnisins. 

2) Að greina áhættu- og óvissuþætti þannig að unnt sé að lágmarka 

neikvæðar / kostnaðarsamar afleiðingar við framkvæmdina.  

Það er mat greiningaraðila að vel hafi tekist að skilgreina stjórnunar- og 

kostnaðarramma verkefnisins og þá áhættu- og óvissuþætti sem tengjast 

framkvæmdakostnaði og öðrum kostnaði. Þó ber að ítreka líkt og fram hefur 

komið að erfitt er að meta til kostnaðar þá óvissu sem getur falist í aðkomu 

aðalhönnuða á framkvæmdastigi. 

5 Viðaukar 

5.1 Þátttakendur og dagskrá vinnustofu 

 

Þátttakendur 

Nafn Ábyrgð Fyrirtæki Mæting 

Jón Ólafur Ólafsson Arkitekt Batteríið X 

Baldur Sigurðsson Umsjónarmaður 
verkfræðihönnunar 

Mannvit X 

Stefán L Stefánsson Verkkaupi Kópavogsbær X 

Nína Baldursdóttir Verkkaupi Kópavogsbær X 

Steingrímur Hauksson Verkkaupi Kópavogsbær X 

Maríus Þór Jónasson Ráðgjafi VSÓ Ráðgjöf X 

Runólfur Þór 
Ástþórsson 

Ráðgjafi VSÓ Ráðgjöf X 

Jóhann Björn 
Jóhannsson 

Ráðgjafi VSÓ Ráðgjöf X 

 

 

 

 

 

 

 

 

 

 

 

 

Dagskrá 

• Kynning þátttakenda 

• Inngangur, kynning á greiningaraðferð (VSÓ) 

o Kynning á verkefninu (hönnuðir) 

o Staða hönnunar (hönnunarstjóri) 

o Helstu stærðir (arkitekt) 

o Húsagerð (arkitekt) 

• Helstu áskoranir og óvissa, almenn umræða meðal þátttakenda (allir 

taki þátt) 

• Áhrifaþættir kostnaðar 

o Framkvæmdir 

o Innri  þættir 

o Ytri þættir 

o Óvissuþættir / hvatar 

o Aðrir þættir 

▪ Verkefnastjórn 

▪ Hönnun og eftirlit 

▪ Ófyrirséð 

• Aðgerðir til niðurskurðar 

• Lok – samantekt, umræður 

5.2 Samantekt kostnaðaráætlunar 

Nr. Verkliður Eining Magn 
Einingarverð 
(M.kr./ein.) 

Kostnaður  
(M.kr.- m.vsk.) 

Áfallið  
(M.kr.- m.vsk.) 

1 Undirbúningur % 0,8 3,220  26 26 

2 Hönnun % 6 3,220  193 130 

3 Framkvæmdakostnaður       3.657 65 

3.1 Aðstaða og jarðvinna m2 5.750     0,016     90 65 

3.2 Burðarvirki m2 5.750     0,131     753   

3.3 Lagnir m2 5.750     0,052     297   

3.4 Rafkerfi m2 5.750     0,083     475   

3.5 Frágangur Innanhúss m2 5.750     0,122     701   

3.6 Loftræsting m2 5.750     0,036     206   

3.7 Frágangur utanhúss m2 5.750     0,106     612   

3.8 Innréttingar og búnaður m2 5.750     0,018     102   

3.9 Lóð m2 10.500     0,045     260   

3.10 Reikningsvinna m2 5,750     0,028     161   

4 Búnaður % 9.7 3.220     312   

5 Flutningur Heild. 1 10     10   

6 Umsjón og eftirlit % 4.2 3.220     135   

Samtals        4.333 221 

5.3 Ílagsgögn 

Tafla 4 - Heildaráætlun óvissubil 

Grunnþættir Prósenta Milljónir króna m.vsk. 

Nr. Verkliður P10   P90 P10 Áætlað P90 

1 Undirbúningur 0%   0% 26 26 26 

2 Hönnun -2%   10% 189 193 212 

3 Framkvæmdakostnaður         3657   

4 Búnaður -8%   15% 287 312 358,8 

5 Flutningur -2%   5% 10 10 10,5 

6 Umsjón og eftirlit -5%   5% 128,3 135,0 141,8 

Samtals           4.333   

Óvissuhvatar Prósenta Milljónir króna m.vsk. 

Nr. Liður P10   P90 P10 Áætlað P90 

Ó1 
Hönnunar og 
stjórnunarteymi 

-1% 0% 2% -43,3 - 86,7 

Ó2 
Tæknilegar lausnir og 
hönnun 

-2% 0% 2% -86,7 - 86,7 

Ó3 
Frammistaða 
verkframkvæmdar 

-2% 0% 2% -86,7 - 86,7 

Ó4 Hagsmunaðilar 0% 0% 2% 0,0 - 65,0 

Ó5 Markaður -5% 0% 10% -182,9 - 365,7 

5.4 Yfirlit yfir óvissuhvata og viðbótarkostnað vegna þeirra 

Tafla 5 : Yfirlit yfir óvissuhvata og heildarkostnaðarviðbót (milljónir kr. m.vsk.) 

Nr. Atriði Grunnkostnaður 
Áætlaður 

viðbótarkostnaður 

Áætlaður 
kostnaður 
með viðbót 

Samtals grunnkostnaður 4.333 43 4.376 

Ó1 Hönnunar og stjórnunarteymi   12 12 

Ó2 Tæknilegar lausnir og hönnun   -0,1 -0,1 

Ó3 
Frammistaða 
verkframkvæmdar 

  -0,1 -0,1 

Ó4 Hagsmunaðilar   19 19 

Ó5 Markaður   49 49 

Samtals óvissuhvatar   79 79 

Samtals 4333 122 4.455,6 

5.5 Niðurstöður 

Tafla 6 - Heildaráætlun - Niðurstöður 

Grunnþættir Grunnáætlun 
Áætlaður 
viðbótarkostnaður 

Áætlaður 
kostnaður (P50) 

Hlutfall af 
heildarviðbótarkostnaði 

Staðalfrávik 
Næmni 
kostnaðar 

Nr. Verkliður M.kr. m.vsk. M.kr. m.vsk. M.kr. m.vsk. % M.kr. m.vsk. % 

1 Undirbúningur 26 0 26 0,0% 0 0% 

2 Hönnun 193,0 4,4 197,4 3,6% 5,0 14% 

3 Framkvæmdakostnaður             

3.1 Aðstaða og jarðvinna 90 3,5 94 2,8% 2,8 8% 

3.2 Burðarvirki 753 13,6 766 11,1% 32 79% 

3.3 Lagnir 297 0,0 297,1 0,0% 3,0 5% 

3.4 Rafkerfi 475 0,08 475,4 0,1% 3,6 10% 

3.5 Frágangur Innanhúss 701 8,7 709,9 7,1% 12,2 29% 

3.6 Loftræsting 206 0,05 205,9 0,0% 2,2 5% 

3.7 Frágangur utanhúss 612 0,9 613,0 0,7% 11,8 29% 

3.8 Innréttingar og búnaður 102 0,01 101,9 0,0% 1,9 4% 

3.9 Lóð 260 6,2 266,3 5,1% 5,8 13% 

3.10 Reikningsvinna 160,7 0,1 160,8 0,1% 3,3 9% 

4 Búnaður 312 5,5 317,5 4,5% 15,0 37% 

5 Flutningur 10 0,1 10,1 0,1% 0,1 1% 

6 Umsjón og eftirlit 135 -0,1 134,9 0,0% 2,8 7% 

Samtals grunnþættir 4333,2 43 4.376 35,2%     

Óvissuhvatar         

Nr. Liður             

Ó1 Hönnunar og stjórnunarteymi   12 12 9,5% 27 21% 

Ó2 Tæknilegar lausnir og hönnun   0 0 -0,1% 35 27% 

Ó3 Frammistaða verkframkvæmdar   0 0 -0,1% 35 27% 

Ó4 Hagsmunaðilar   19 19 15,6% 15 11% 

Ó5 Markaður   49 49 39,9% 114 89% 

Samtals óvissuhvatar   79 79 64,8%     

Samtals heild 4.333 122 4.456 100%     

